
ᑐᓴᕐᑕᐅᓴᐅᑎᒋᒋᐊᓕᒃ 

 

“ᖁᕕᐊᒍᑎᖃᕐᓂᖅ ᐱᕈᕐᓴᓂᕐᒥᒃ ᐊᒻᒪᓗ ᐱᔪᓐᓇᓯᓂᕐᒥᒃ” – KRG-ᑯᑦ 

ᐅᓐᓂᓯᐅᕈᑎᓖᑦ ᐅᒃᑯᐃᒋᐊᓪᓚᓂᖓᓂᒃ YES ᓄᓇᕕᒃ ᑭᒡᒐᑐᕆᐊᓕᓐᓂᒃ 

ᐱᓇᓱᕝᕕᖓᑕ  

 

ᑰᑦᔪᐊᖅ, ᑯᐯᒃ, ᕕᕈᐊᕆ 6, 2025 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐅᓪᓗᒥ 

ᐅᓐᓂᓯᐅᕈᑎᖃᓕᕐᖁᖅ ᑐᕌᕐᓂᓕᐅᕆᐊᑦᓯᐊᓂᕐᒥᓂᒃ ᐊᒻᒪᓗ ᐅᒃᑯᐃᓯᒋᐊᓪᓚᓂᕐᒥᓂᒃ YES ᓄᓇᕕᒃ 

ᑭᒡᒐᑐᕆᐊᓕᓐᓂᒃ ᐱᓇᓱᕝᕕᖓᓂᒃ. 

ᐱᑕᖃᓕᕐᓱᑎᒃ ᓄᑖᓂᒃ ᐊᒻᒪᓗ ᐊᒥᓲᓂᕐᓴᓂᒃ ᐱᒍᑦᔨᒍᑎᓂᒃ, ᐊᖏᓂᕐᓴᒥᓪᓗ ᑎᓕᔭᐅᒪᓂᖃᓕᕐᓱᑎᒃ, ᐊᒻᒪᓗ 

ᓄᑖᒥᒃ, ᐃᓱᐊᕐᓂᓴᒥᒃ ᐃᓂᖃᓕᕐᓱᑎᒃ KRG-ᑯᑦ ᐊᓪᓚᕕᒻᒪᕆᖓᑕ ᐃᓗᐊᓂ, YES ᓄᓇᕕᒃ 

ᐃᓂᓪᓚᓯᒪᑦᓯᐊᓂᕐᓴᒪᕆᐅᓕᕐᑐᑦ ᐱᒍᑦᔨᓯᐊᕐᓂᓴᐅᓂᐊᕋᒥᒃ ᓄᓇᕕᒻᒥᐅᓂᒃ. 

YES ᓄᓇᕕᒃ ᑭᒡᒐᑐᕆᐊᓕᓐᓂᒃ ᐱᓇᓱᕝᕕᖓ ᐃᓂᖃᓕᕐᑐᖅ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᓇᓱᕝᕕᐅᑉ 

ᐃᓗᐊᓂ (SED) ᓇᑎᖏᑦᑕ ᓯᕗᓪᓕᐹᖓᓂ KRG-ᑯᑦ ᐊᓪᓚᕕᒻᒪᕆᖓᓂ ᑰᑦᔪᐊᒥ.  

 

ᑖᓐᓇ ᓄᑦᑎᓂᖓᑦ ᐋᕐᕿᓱᕐᓯᒪᔪᖅ ᐃᓚᒋᓕᐅᑦᔨᓯᐊᕐᓂᓴᐅᓚᖓᓗᓂ YES ᓄᓇᕕᒃ ᐱᒍᑦᔨᐅᑎᖏᓐᓂᒃ 

ᐊᓯᐊᒍᑦ SED-ᑯᑦ ᐊᐅᓚᑕᖏᑕ ᐃᓗᐊᓄᑦ, ᐱᓗᐊᕐᓗᒍ ᐱᒍᑦᔨᔨᒃᑯᓄᑦ ᓄᓇᕕᒻᒥᒃ. ᓯᕗᒧᐊᕐᓂᐅᒥᔪᖅ 

ᓱᕐᖁᐃᕆᐊᕐᓂᑯᑦ ᐊᑐᓂ ᓄᓇᓕᒻᒥᐅᑦ - ᖃᑦᓯᓂᒃ ᐅᑭᐅᖃᕋᓗᐊᕐᐸᑕ - ᐱᕕᖃᕐᓂᖓᓂᒃ ᒪᓕᑦᑎᒌᓂᒃ 

ᐃᓄᑦᑕᒥᓄᑦ ᐃᓕᑦᑎᓯᒪᓪᓗᑯᑦᑐᓂᒃ ᐱᓂᐊᕈᑎᓂᒃ ᐱᒍᑦᔨᒍᑎᓂᓪᓗ ᓴᓇᒪᔪᓂᒃ ᓂᐳᕐᓯᒍᑎᑦᓴᐅᓱᑎᒃ 

ᐱᓇᓱᑦᑎᓴᑦᓯᐊᖑᓂᖓᓂᒃ ᐊᒻᒪᓗ ᐃᓕᓐᓂᐊᓯᒪᓂᒃᑯᑦ ᐱᒋᐊᓕᖏᓐᓂᒃ. ᐱᓗᐊᕐᓱᒍ, ᐊᓪᓚᕕᖓ ᓄᑖᖅ 

ᒪᑯᓂᖓ ᐱᑕᖃᓕᕐᑐᖅ: 

▪ ᐱᓇᓱᒐᕐᓯᐅᕖᑦ ᐃᓱᐊᖁᑎᓖᑦ ᓴᓇᕐᕈᑎᓂᒃ ᐱᓇᓱᒐᕐᓯᐅᕈᑎᓂᒃ, ᐱᓇᓱᒍᒪᐅᑎᓂᒃ ᓴᓇᒍᑎᓂᒃ, 

ᐊᒻᒪᓗ ᖃᕆᑕᐅᔭᓄᑦ ᐱᒃᑲᑐᖕᖏᓂᕐᒥᒃ ᐱᕙᓪᓕᐊᒍᑎᓂᒃ 

▪ ᐃᒻᒥᒎᕐᑐᖅ, ᑐᖕᖓᓇᕐᑐᖅ ᐃᓂᑦᓴᖅ ᐱᓇᓱᒐᒃᑯᑦ ᐃᑲᔪᕐᑕᐅᕕᒋᓗᒍ. 

 

ᑖᒃᑯᐊ ᐊᓯᑦᔨᕈᑏᑦ ᑕᕐᓯᕈᑕᐅᕗᑦ ᐊᓕᐊᓇᕐᑐᒧᑦ ᓄᑖᒧᑦ YES ᓄᓇᕕᒃ ᐱᒋᐊᕐᓂᖓᓄᑦ, ᑕᑯᑦᓴᕈᐃᑦᓱᑎᒃ 

KRG-ᑯᑦ ᑲᑦᓱᙰᒍᑎᖃᕐᓂᖓᓂᒃ ᓴᐳᒻᒥᓂᕐᒥᒃ ᓄᓇᕕᒻᒥᐅᓂᒃ ᐊᑐᕋᑦᓴᐅᓕᕐᑐᓄᑦ, ᓄᑖᔭᓄᑦ ᐊᒻᒪᓗ ᐃᓄᒻᒧᑦ 

ᐃᓕᑦᑎᓯᒪᑦᓯᐊᑐᓄᑦ ᐱᒍᑦᔨᐅᑎᓄᑦ ᐃᑲᔪᕐᓂᐊᓗᒋᑦ ᐱᔭᖃᕐᓂᖓᑎᒍᑦ ᐱᓇᓱᒐᕐᒥᒃ ᐊᒻᒪᓗ ᐃᒻᒥᒍᑦ 

ᑐᕌᕐᑕᖏᓐᓂᒃ. 

 

SED-ᑯᑦ ᐅᓪᓗᓕᒫᖅ ᓇᐅᓕᒫᓄᑦ ᐅᒃᑯᐃᖔᓛᕐᑐᑦ ᓂᕿᑦᓯᕕᒻᒥ, ᕕᕈᐊᕆ 21-ᒥ ᖁᕕᐊᒍᑎᖃᕐᓗᑎᒃ 

ᐅᒃᑯᐃᓯᒋᐊᓪᓚᓂᕐᒥᒃ YES ᓄᓇᕕᒃ ᑭᒡᒐᑐᕆᐊᓕᓐᓂᒃ ᐱᒍᑦᔨᐅᑎᖏᓐᓂᒃ. ᐳᓛᕆᐊᕐᑐᑦ ᒪᓕᑦᑎᑕᐅᓗᑎᒃ 

ᕿᒥᕐᕈᑎᑕᐅᓛᕐᑐᑦ ᓄᑖᓂᒃ ᐱᓇᓲᑎᖃᓕᕐᑐᒥᒃ ᐊᓪᓚᕕᖓᓂᒃ, ᐱᓇᓱᒐᕐᓯᐅᕕᓐᓂᓗ ᐊᒻᒪᓗ ᓄᑖᓂᒃ 

ᐱᒍᑦᔨᐅᑏᑦ ᐃᓗᓕᖏᓐᓂᒃ. ᓇᐅᓕᒫᓄᑦ ᐅᒃᑯᐃᖔᕐᓂᖓ ᐱᑕᖃᓛᕐᒥᔪᖅ ᓵᓚᖃᐅᑎᓂᒃ 

ᐁᑦᑑᑕᐅᖃᑦᑕᑎᓪᓗᒋᑦ ᐳᓛᕐᑐᓄᑦ ᐱᒍᑦᔭᐅᓂᑦᓴᒥᓂᒃ ᐋᕐᕿᓱᐃᔪᓄᑦ ᐁᓯᒪᑦᓱᑎᓪᓗ YES ᓄᓇᕕᒃ 

ᐱᒍᑦᔨᔨᖏᓐᓄᑦ ᐆᑦᑑᑎᒋᓗᒍ ᐱᓇᓱᒍᒪᐅᑎᓕᐅᕐᓂᐊᕋᒥᒃ, ᐱᓇᓱᒐᕐᓯᐅᓂᒃᑯᑦ ᐃᑲᔪᕐᑕᐅᓂᐊᕋᒥᒃ, ᐅᕝᕙᓘᓐᓃᑦ 

ᐊᐱᕐᓱᑕᐅᓂᕐᒧᑦ ᐊᑐᐃᓐᓇᕈᑦᑎᓂᐊᕋᒥᒃ. 

 

ᕕᕈᐊᕆ 17-21 ᐱᓇᓱᐊᕈᓯᓕᒫᖓᓂ, ᓈᓚᐅᑎᒃᑯᑦ ᑐᓴᕐᑎᓯᒍᑏᑦ ᐅᖃᕐᑕᐅᖃᑦᑕᓛᕐᑐᑦ ᓄᓇᓕᓐᓂ 

ᐃᓘᓐᓇᖏᓐᓂ, ᐊᒻᒪᓗ YES ᓄᓇᕕᒃ ᒪᑉᐱᒐᖏᒃ Facebook-ᒥ ᐊᒻᒪᓗ Instagram-ᒥ ᐱᑕᖃᓛᕐᓱᑎᒃ 

ᐅᖄᒍᑎᓂᒃ YES ᓄᓇᕕᒃ ᐅᒃᑯᐃᕆᐊᓪᓚᓂᖓᑕ ᒥᑦᓵᓄᑦ.  

 

ᐅᓐᓂᓯᐅᕐᑐᑦ ᐅᖃᕐᑕᖏᑦ: 

“ᐅᒃᑯᐃᓯᒋᐊᓪᓚᓂᖅ YES ᓄᓇᕕᒻᒥᒃ ᐊᓕᐊᓇᕐᑐᕋᑕᒪᕆᐅᕗᖅ ᓄᑖᒥᒃ ᐱᒋᐊᕐᑎᓯᓂᐅᑦᓱᓂ ᓄᓇᕕᒻᒥᐅᓂᒃ 

ᑎᑭᐅᑦᔨᓂᕐᒥᒃ ᐃᒻᒥᓄᐊᓕᖓᔪᓄᑦ ᐱᒍᑦᔨᒍᑎᓄᑦ ᐊᑦᔨᐅᓂᕐᓴᖓᓄᑦ ᓯᕿᓂᕐᒥᐅᑦ ᐊᑐᓲᖏᓐᓄᑦ, ᑕᒪᓐᓇ 

ᓱᕙᓪᓕᖁᑕᐅᒍᓐᓇᓯᐊᕐᒪᑦ ᐃᓅᓯᖏᓐᓂ. ᐃᓕᑦᓯ ᐱᑦᔪᑎᒋᓗᓯ ᐊᔪᐃᓐᓇᖏᓐᓇᐳᒍᑦ, 

ᓄᑕᐅᓯᓕᑎᕆᖏᓐᓇᓱᑕᓗ ᐱᒍᑦᔨᐅᑎᑦᑎᓂᒃ ᐃᓕᑦᓯᓂᒃ ᐃᓱᒪᑦᓱᑕ. ᑲᔪᖏᕐᓭᕗᖓ ᓄᓇᕕᒻᒥᐅᓕᒫᑦ 

ᖃᐅᔨᒋᐊᖁᑦᓱᒋᑦ ᓄᑖᓂᒃ ᐱᒍᑦᔭᐅᓂᕐᒥᒃ ᐱᒍᑎᑦᓴᐅᓕᕐᑐᓂᒃ, ᐊᒻᒪᓗ ᐅᕙᑦᑎᓄᑦ ᖃᓄᐃᓕᖁᕙᓯ 

ᐅᖄᓚᖓᓗᓯ ᐱᓇᓱᒐᖃᕐᓂᑯᑦ ᐃᓄᑦᑕᕆᔭᒃᑯᓗ ᐱᕈᕐᓴᐅᑎᑦᓴᓂᒃ ᐸᕐᓇᕈᑎᓯᓐᓂᒃ.”   

     ̶   ᕿᐊᓪᑕ ᓯᓅᐹ, ᐃᑦᓯᕙᐅᑕᖅ 

“ᓄᑖᖅ YES ᓄᓇᕕᒃ ᐊᓪᓚᕕᖓ ᓴᕐᕿᑎᑦᓯᕗᖅ SED-ᑯᓂ ᑲᑦᓱᙰᓕᒋᐊᑦᓯᐊᓯᒪᓂᖓᓂᒃ ᐸᔪᓐᓂᐊᓗᑎᒃ 

ᐱᒻᒪᕆᐅᑎᓂᒃ ᐱᓇᓱᒐᖃᕐᓂᐅᑉ ᑐᑭᐊᒍᑦ ᐱᒍᑦᔨᐅᑎᓂᒃ ᐃᓄᖁᑎᑦᑕ ᖃᓂᒋᓂᕐᓴᖓᓄᑦ. ᐱᒍᑦᔨᔨᒃᑯᑦ 

ᓄᓇᕕᒻᒥ ᐃᖏᕐᕋᓯᕐᖃᒥᐅᓕᕐᒪᑕ, ᐊᓪᓗᕆᐊᕐᑐᓴᐅᓕᕐᖁᒍᑦ ᑐᓂᔨᕐᒧᑦ ᓱᕙᓪᓕᓇᕐᑐᓂᒃ ᐱᓂᐊᕈᑎᓂᒃ 

ᐱᒍᑦᔨᐅᑎᓂᓪᓗ ᓄᓇᕕᒻᒥᐅᑦ ᓯᕗᓪᓕᐅᔨᓗᒋᑦ ᐱᑎᑕᐅᓂᖏᑎᒍᑦ ᐱᒋᐅᕐᓴᐅᑎᓂᒃ, ᐃᓱᒻᒪᓭᒍᑎᓂᒃ ᐊᒻᒪᓗ 

ᐃᓄᑦᑕᖓᓂᒃ ᐃᑲᔪᕐᓯᒪᐅᑎᓂᒃ.” 

     ̶   ᓕᑎᐊ ᒍᐊᑦ, ᑐᑭᒧᐊᑦᑎᓯᔨ, ᒪᑭᑕᒍᓐᓇᑐᓂᒃ ᐱᓇᓱᒐᕐᓂᒃ ᐱᓇᓱᕝᕕᒃ  

YES ᓄᓇᕕᒃ 

ᓯᕗᓂᐊᓂ ᐊᑎᖃᓚᐅᔪᑦᓱᓂ ᐃᓄᓱᑦᑐᓂᒃ ᐱᓇᓱᒐᕐᑎᒍᑦ ᐱᒍᑦᔨᔩᑦ ᓄᓇᕕᒻᒥ, ᐅᓪᓗᒥ YES ᓄᓇᕕᒃ 

ᑐᕌᖓᓪᓚᕆᓕᕐᑐᑦ ᐃᑲᔪᕐᑐᓂᕐᒧᑦ ᐱᓇᓱᑦᑎᓴᓪᓗᐊᖑᓂᕐᒥᒃ ᐊᒻᒪᓗ ᐱᓇᓱᒐᕐᒥ ᐱᕈᕐᓴᓂᕐᒥᒃ ᖃᑦᓯᑐᐃᓐᓇᓂᒃ 

ᐅᑭᐅᓕᓐᓄᑦ ᓄᓇᕕᒻᒥᐅᓄᑦ ᓇᓂᓕᒫᖅ ᓄᓇᕕᐅᑉ ᐃᓗᐊᓂ. ᓄᑖᖅ ᑕᒪᑐᒥᖓ ᓵᖕᖓᓂᕗᑦ ᐃᓚᔨᒋᐊᓪᓚᐳᖅ 

ᐱᒍᑦᔨᐅᑎᑦᑕ ᑎᑭᔮᖏᓐᓂᒃ ᐃᕿᑦᓯᒍᓐᓇᓯᑎᓪᓗᑕ ᖃᑦᓯᑐᐃᓐᓇᓂᒃ ᐅᑭᐅᓕᓐᓂᒃ, ᐱᓕᕐᐸᓕᐊᑎᑦᓯᓗᑕᓗ 

ᐃᓅᓯᓕᒫᖅ ᓇᒻᒥᓂᖅ ᐃᓕᓐᓂᐊᓂᕐᒥᒃ ᐊᒻᒪᓗ ᐱᓇᓱᒐᕐᒥᒃ ᐱᔪᓐᓇᓯᓂᕐᒥᒃ. ᓱᓇᒥᑦᑐᑦ ᐱᓂᐊᕈᑏᑦ, 

ᐱᒋᐅᕐᓴᐅᑏᑦ ᐊᒻᒪᓗ ᐃᓄᒻᒧᐊᓕᖓᔪᒥᒃ ᐱᒍᑦᔨᒍᑏᑦ ᐃᓗᐊᒍᑦ, ᓄᒃᑭᑎᑦᓯᒍᒪᕗᒍᑦ ᐊᑐᓂ ᓄᓇᕕᒻᒥᐅᓂᒃ 

ᑐᕌᕐᑕᒥᓐᓂᒃ ᐱᓂᐊᕐᒪᑕ, ᐱᔭᖃᑦᓯᐊᓗᑎᓪᓗ ᐱᓇᓱᑦᑎᐅᖃᑕᐅᓂᕐᒥᒃ, ᐊᒻᒪᓗ ᐃᑲᔪᕐᓯᒥᓗᑎᒃ ᓄᓇᓕᒻᒥᓂᒃ.  

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ 

ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓂᐅᑉ (1975) ᐊᑖᒍᑦ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ 

ᑲᑎᒪᔨᓄᑦ ᓂᕈᐊᕐᑕᐅᒪᑦᓱᑎᒃ ᑲᕙᒫᐱᓐᓂᒃ ᑭᒡᒐᑐᕐᑎᓄᑦ ᐱᓯᒪᔪᓄᑦ 14-ᓂᒃ ᐅᑭᐅᕐᑕᑐᒥ ᓄᓇᓕᓐᓂᒃ 

ᓄᓇᕕᒻᒥ, ᓂᕈᐊᕐᑕᐅᒪᔫᓐᓄᑦ ᐃᑦᓯᕙᐅᑕᒧᑦ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ 

ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ ᑳᒍᐊᒍᐊᑦᓯᑲᒪᒃᒥ.   

_______ 

ᐅᖃᕐᕕᓴᖅ: 

YES ᓄᓇᕕᒃ ᐱᓂᐊᕈᑎᖏᓐᓂᒃ ᖃᐅᔨᒍᒪᔪᑦ:  

▪ ᓕᑎᐊ ᒪᕐᑌᓐ, YES ᐅᖓᕙᒥ ᓴᖑᐊᑦᓯᔨᖓ / lmartin@krg.ca; ᐅᖃᓕᒪᐅᑎᖓ: (819) 964-2967 

ᐅᐃᒍᖓ 2223 

▪ ᐃᓴᐱᐊᓪ ᑯᐊᑕᓐ, YES ᑲᒪᔨᖓ / isagordon@krg.ca; ᐅᖃᓕᒪᐅᑎᖓ: (819) 964-2967 ᐅᐃᒍᖓ 

2206 

ᑐᓴᕋᑦᓴᓂᐊᕐᑐᑦ: ᑎᐊᓂᔅ ᐋᐸᑦ, APR / KRG ᑐᓴᕋᑦᓴᓕᕆᕕᖓᓂ / ᐅᖃᓕᒪᐅᑎᖓ: 819-964-2961, ᐅᐃᒍᖓ 

2250 / media@krg.ca 

 


